
Dalili zingine zinaweza kujumuisha 
kuumwa na kichwa, kutokuwa na 
hamu ya chakula, na kuchoka sana. 

Aina zingine za nimonia zinaweza 
kuzuiliwa na chanjo ya nimonia. 
Chanjo ya nimonia kwa kawaida 
hupeanwa mara moja, wala si kila 
mwaka kama chanjo ya homa. Njia 
nyingine ya kuzuia nimonia ni kupata 
chanjo ya homa kila mwaka. Ikiwa 
unadhania una nimonia, tafadhali 
muone daktari wako mara moja. 

ILI KUEPUKA MKAMBA, HOMA, 
NA NIMONIA... 

• Osha mikono yako mara kwa 
mara 

• Pata chanjo 
• Epuka kugusa watu ambao wana 

homa 
• Kaa nyumbani na mbali na shule 

wakati wewe ni mgonjwa ili 
uepuke kueneza ugonjwa 

• Funika pua lako na mdomo 
na tishu wakati unakohoa au 
kuchafya 

• Kula matunda na mboga, na 
upumzike sana 

• Osha mikono yako kabla ya 
kugusa macho, mapua na mdomo 

• Weka nyumba yako isiwe na 
vumbi 

Kwa habari zaidi kwenye wavuti 
kuhusu mkamba, homa na nimonia, 

tafadhali tembelea: 

www.lungusa.org 

www.cdc.gov 

www.kidshealth.org 

Habari ya brosha hii ilichukuliwa kutoka
 
kwa rasilimali na nyenzo kutoka:
 

Centers for Disease Control
 

The American Lung Association
 

The Iowa Department of Public Health
 

San Antonio Community Hospital.
 

New York State Department of Health
 

The Nemours Foundation
 

Brosha hii ilitengenezwa na ufadhili kutoka kwa 
Idara ya Afya na Ofisi ya Huduma za Wanadamu 

ya Kuwapatia Wakimbizi makazi mapya. 

HABARI YA MAWASILIANO: 
riht@uscridc.org 
U.S. Committee for Refugees and 
Immigrants 
1717 Massachusetts Ave., NW 
Suite 200 
Washington, DC 20036 
Simu: 202 • 347 • 3507 
Faksi: 202 • 347 • 7177 
www.refugees.org 

Ugonjwa wa Kawaida

wa Kupumua 

(Mkamba, Homa na Nimonia) 

Common Respiratory Illnesses 
(Bronchitis, Influenza and Pneumonia) 

(Swahili) 

KWANINI NIJALI KUHUSU MAGONJWA 
YA KUPUMUA? 
Nchini Merikani, magonjwa ya 
kupumua ni ya kawaida wakati 
wa miezi ya baridi. Magonjwa ya 
kupumua yanaweza kukufanya 
mgonjwa sana. Magonjwa mengine ya 
kupumua yanaweza kuwauwa watoto 
au watu wazee. 

JE! MKAMBA NI NINI? 
Mkamba ni wakati kamasi inapojaza 
koromeo na mapafu, na kuifanya iwe 
vigumu kwa mtu kupumua. 

Dalili za Mkamba ni: 
• Kohozi linatoa kamasi 
• Kuumwa na kichwa 
• Homa 
• Ugumu wa kupumua 
• Baridi 

“Mkamba kali” kwa kawaida hufanyika 
na baridi kali au ugonjwa mwingine 
wa kupumua. Mkamba kali inaweza 
kupotea baada ya kunywa maji mengi 
na kupumzika. Mkamba haiwezi 
kuponywa au kuzuiliwa na sindano. 
Kuna madawa ambayo yanaweza 
kufanya mtu aliye na mkamba kuhisi 
nafuu. Mkamba inayodumu zaidi 
ya miezi mitatu na miaka 2 inaitwa 
“mkamba ya kurithi”. Mkamba ya 
kurithi inasababishwa na uvutaji sigara 
au kufanya kazi katika eneo lenye 
vumbi ya viwanda. Njia nzuri kabisa ya 
kutibu mkamba ya kurithi ni kuacha 
kuvuta sigara na kuepuka kuwa wazi 
kwa vumbi ya viwanda. 

Ikiwa unadhania una mkamba 
tafadhali nenda kwa daktari kwa 
matibabu na ushauri. 

INFLUENZA NI NINI? 
Influenza au “homa” inasababishwa na 
vidudu ambavyo vinaathiri mapua, koo 
na mapafu. Dalili za homa ni: 

• joto jingi, 
• kuumwa na kichwa, 
• kuchoka sana, 
• kikohozi kikali, 
• Kuumwa na koo, 
• homa ya umaji au yenye kufunga 

pua, 
• kichefuchefu, kutapika, au 


kuhara,
 
• maumivu ya misuli, na 
• maumivu ya mwili. 

Homa huenezwa kutoka kwa mtu 
mmoja hadi mwingine kupitia 
kukuhoa na kuchafya. Kuna watu 
ambao wanaweza kuwa wagonjwa sana 

kutokana na homa na hata kufa. Watu 
hawa wanajumuisha: 

• watoto waliyo na umri wa miezi 
hadi miaka, 

• wanawake wajawazito, 
• watu ambao wana umri wa miaka 

50 na zaidi, 
• watu waliyo na HIV/UKIMWI, 

pumu, au ugonjwa wa pafu, figo 
au moyo. 

Njia nzuri kabisa ya kuzuia homa ni 
kupata chanjo ya homa. Visa vingi vya 
homa hufanyika Desemba na Januari, 
kwa hivyo ni vyema kupata chanjo 
Octoba au Novemba. 

Watoto waliyo na miezi sita au chini 
ni wachanga sana kupewa chanjo, kwa 
hivyo wamama na jamaa wa familia 
wanapaswa kuchanjwa ili kuzuia 
kueneza homa kwa mtoto. Ikiwa 
unadhania una homa, tafadhali muone 
daktari wako mara moja. 

JE! NIMONIA NI NINI? 
Nimonia ni sawa na homa, lakini ni 
uambukizo wa mapafu. Kwa kawaida 
nimonia hutokea pamoja na homa. 
Nimonia inaweza kusababisha kifo 
kwa watoto, wazee, waliyoambukizwa 
HIV/UKIMWI, na watu ambao ni 
wagonjwa sana. 

Dalili za nimonia ni: 
• Kikohozi kilicho na kamasi 
• Joto na baridi 
• Uchungu kifuani 
• Ugumu wa kupumua 


